
IXABISO 3d.] KING WILLIAMS TOWN, NGOLWESI-NE, JUNE 13, 1889. [No. 239

      BON MARCHE
[Apo Kutengiswa impahla entle ngamanani

angemakulu],

E-GRAHAM’S TOWN.
Saneke Ityali ezitshipu kanye, ifishini ezona zintsha, ziqala kwi 3/- inye.
Ikaliko Emhlope ne Brown, iqala 2.5d. yd.
Amicako etungelwa kwi Blanket, iqala 4.75d. yd.
Ezona Ntlobo zintsha ze Print, 3d., 4.5d., ne 6d. yd.
Iqiya ze Keshemiya. Ezimnyama nezamanye amabala 11- inye.
Iblanket zoboya ziqala 5/- inye.
Amabhayi 2/- lilinye; i Cotton Sheets 1/6 inye.

YONKE IMPAHLA YABATSHAKAZI 
I Dress zenziwa apa, ngezona ndlela zigqitiseleyo, yi Ledi esand’

 ukuvela e-England.

      INGUBO ZAMADODA.
IBHULUKWE ZE KODI, ziqala 5s. inye.
IBHATYI ZE KODI, ziqala 10s. inye.
IBHULUKWE ZE STOFU (Tweed), ziqala 2s. 11d. inye.
IBHATYI ZE STOFU, ziqala 6s. inye.
ISUTI Emhlalayo umfana ifishini entsha, 21s.
IHEMPE, Is. inye.

Oze kutenga apa ngokwalatiswa yi “Mvo” maze akuxele oko. Ukuba utenge ngexabiso  

ugqite kwi ponti enye (£1), uyakubuye ayinikwe isheleni ngeponti nganye.

       JOHN W. BAYES & Co.,
Kwi Kona ne Bathurst Street ne Church Square,

                 GRAHAMSTOWN.

     GEO. B. CHRISTIAN & Co.,
KING WILLIAMS TOWN.

PLOUGHS!
19.5, 55 and 75.

Plough Beams, Handles, Shares, Bolts, Wheels, etc.

IRON POTS, with, long legs.

      RED OCHCRE
CORRECT SHADE.

COFFEE, TEA, SUGAR, RICE, etc.

 Inyam ne Zonka
Nento ezinjenge kofu ne swekile zitengeni ko

BOURKE NO MARSH.
eNyutawini nakwisitalato esipambi

kwe ofisi ngase mcantcatweni.

   DYER no DYER,
EQONCE.

ASAND’UKUF AMANA ngenqanawa ezisand’ukuvela 
kwelipesheya kolwandle, impahla eninzi ukongezelela 

kwimpahla yabo kakade, baneke ngoku
B

IMPAHLA YAMADODA, Isuti ze zitofu — 
Ibhatyi, Indulubhatyi, Ibhulukwe—16s. 6d.
Isuti zama kwenkwe—4s. 6d., 5s.
Indulubhatyi zamadoda zezitofu ziqala, kwi 2s. 6d.
Ihempe zokusebenza—1s. 3d., 1s. 6d.
Iminqwazi yezitofu, 1s. Etambileyo, 1s. 3d.
Ibhulukwe zezitofu—3s., 4s.
Isuti Zokutshata.
Isuti Zobufundisi.
Izihlangu zentlobozonke, njalo-njalo.

   UBUSIKA 1889.

    BAKER, BAKER & Co.
Baneke impahla yabo eninzi, intsha 
ye ngubo ze ndidi zonke.

      Kauze kubona IBHATYI ezi
NKULU

       Kauze kubona I-SUTI
       Kauze kubona I-BLANKETE

       HEMPE, IMINQWAZI, IZIHLANGU,
NJALO, NJALO.

Azizanga zibeko ezinjalo ubutshipu
zihleli zifika.

BAKER, BAKER & C.o
EQONCE.

    W. McGLASHAN & Co.,
(MAGALA),

     E-IDIKENI.
BAHLALA benezona mpahla zokunxiba zintsha ezona ntlobo 
zipilileyo ze Printi, i Satin, kwane Drillettes,

ITYALI, IZIHLANGU, NE NGUBO,

Zonke Intlobo Zabatshatayo Kwesi Siqingata,
Ngamanani alungele bonke abatengi. Impahla yabo ifika ngazo zonke 
iveki ezimbini; kengoko impahla yabo ihleli intsha ifika.

Ufuna into ezipilileyo, ngawona manani alula yiya kwa

W. McGLASHAN & CO.,
E-Dikeni.

Banika awona manani apakamileyo ngo BOYA, IZIKUMBA, 
IMFELE, UBOYA BESEYIBOKWE njalo, njalo

IZILIMO zitengwa ngamani ase Markeni.

ILISO-LOMZI (Lase Qonce).
AMADODA azintloko omzi wo mahlulo wase Qonce 
AMENYELWA kwa LOSE, Pantsi kwa Mihlati, kusasa ngolwe 
SIHLANU 14 JUNE.
INGXOXO Ukucinga ukutumela abantu e Kapa ukuya kuvakalisa 
uluvo lomzi Ontsundu ngale Pasi ixexwayo kubapatiswa.

J. TENGO-JABAVU,
Umbhali, Nommeni.

ABATSHATILEYO.

GANTSHO  —  XANTI.  —  Kutshatiswe  e 

Ndwana ngomhla we 23rd April, u Mr. BOOT J. 
GANTSHO, wase Queen’s Town, no Miss ELLEN 
M.  XANTI, intombi yase Ndwana. Ngumtshato 
ohambiseke ka. kuhle kange.

DLAKIYA-MAMA.—Ngo  June  6th  e  Kura 

(Horton), kutshatiswe u Rev.
JOHN 8. DLAKIYA, no MARIA MAMA, ngu Rev. 
E. Magaba encediswa ngu Rev. Boyce Mama, 
usomntwenyana.

ABAZELWEYO.

NCAPO.—U Mrs. BUYAPI NCAPO, e Peel, ton, 

ufumene u Nyana ngowama April 26th, 1889.

Bonisani Madoda.

IHASHE  eli  bomvu  lilahleka  emntwini  e 

Qonce,  emagqubeni.  Litiwe  cipu  indlebe 
yokohlo, upawana ngase mva; line nxeba pezu 
komkono wokohlo, nokudumbana pezu kopupu 
lomkono  wokohlo,  ne  ntsumpa  ngapakati 
komlenze  wokohlo.  Olifumeneyo  eli  hashe 
malise  ku  Mr.  Editor,  we  Mvo, e  Qonce, 
mhlaumbi  ku  Nkani,  e  Toleni, 
pesheyakwenciba; londoda youfumana umvuzo 
wayo.

KUFUNWA. 
U TEACHER  olikolwa,!indoda  enofifi  nge 

solfa, £7 10s. kunye ne school fees nge kota, 
indawo  yokuhlala  woyifumana  ze.  Awuqale 
umsebenzi wake ngo July 17,1889.

Oyifunayo  indawo  le  wobhalela,  atumele 
amapepa ake esimilo, ku

Rev.  SAMUEL  SIHUNU,  Caledon 
Street, Uitenhage.

Umenzi Wezihlangu.

MNA  ogam  a  lingasezantsi  ndiya  zisa  kubo 

bonke,  abakufupi  nale  Dolopi  okokuba 
ndingumenzi  we  Zihlangu  ndaye  ndingabizi 
kakulu ngoku lungiselela amaxesha, umsebenzi 
ndiwenza  ngokukawuleza  nange  nyameko 
kunye yonke into esakuba itenjelwe kum,

J. P. MANYISANE, Shoemaker.
Barkly East, 31 May, 1889.

OLUKA

Gowie Uluhlu Lwezityalo.
Zika MAY.

I-ROSES Lixa
  

IMITI EBEHLE IVUTWE             ekuzi

I-STRAWBERRIES                      milisola. 

Oluka         Uluhlu lwe Roses, 1889 
Uluhlulwemiti Yeziqama,

GOWIE         Idiliya namanye amatyo-
                       lwana aneziqamo, 1889.

Zitunyelwa ningenandleko kofunayo.

Elona xesha lokutyala

ETSWELE ELEKULU
NE

ERTYIS

KWA

W. & O. GOWIE,
GRAHAMSTOWN.

Ikaya Labantsundu.

LOMZI  ngowa  Bantsunndu  konke  na.  Sati 

izinto zimi ngomxholo enkundleni ye Marike. 
Nanamhla  sitsho.  Ngoku  u  Xiniwe  one  kari 
namahashe okusa nokupu. tuma abantu napina 
ngamanani alula.

PAUL XINIWE, 
General Agent.

King Williams Town, June l, 1889.

ILISO LOMZI.
ISEBE LAKU KOMANI.

LENTLANGANISO iyakudibana apa e.

Komani nge 7 o’clock p.m.,  ngolwesi- 
Hlanu  28th  ku  June,  lo  1889.  Ayabongozwa 
onke amalungu ukuba ze abeko. Ngomya. lelo

R. T. NUKUNA, Hon. Sec.
Queen’sTown, June 5th, 189.

IZAZISO NGE “MVO.”
Umzi wakowetu mawuyi qondisise kakuhle 
indlela yokuhlaulela

‘IMVO ZABANTSUNDU” 

ukuba intlaulo
Erolelwa Ikwata,  xa ifike kwange nyanga 

yokuqala.......................... 3s.
Erolelwa  Ikwata,  ifike  emva  kwenyanga 

yokuqala ......................... 3s. 6d.

Kuvulelekile  ukuba  otandayo  awuhlaulele 
wonke  unyaka  kwa  usaqala.  Intlaulo 
yonyaka ifike kwa usaqala, 12s.

Ngangoko  kunokwenzeka  intlaulo 
itunyelwa nge Money Order efunyanwa kwi 
Post Offices.

Iveki.

NGOBUSUKU bo-Mvulo  u  Mr.  Enoch  Ngesi 
wase Kimberley wenze idinala kwa Bhuluneli, 
wamema amanene atile akona. Aya. Pambili 
nto  zakowetu.  Siyambulela  u  Mr.  Ngesi 
ngokuza  kufundisa  lompi  yase  Gqubeni 
imikwa emihle.

ABALESI beta  singa  bangake  basiqwalasele 
isaziso se Mvo esingentla komhlati we Veki.

AMAGOSA EMVO ayabongozwa ukuba abantu 
abagoseleyo aba mali zisemva ahlangane nabo 
bahlaule.  Sikwinyanga  yokupela  ngoku  e 
Kwateni.

U  COL.  GRIFFITH ungenisa umteto omtsha e 
Palamente  wokuba  kongezelelwe  inani 
labameli  e  Palamente  bemimandla  ye 
Tembuland  ne  East  Griqualand.  Ngamana 
wapumelela.

IBANDLA lase  Kruisfontein  (Depente)  ngase 
Humansdorp  libuta  imali  ukumisa 
isikhumbuzo somfundisi walo umfi u Rev. H. 
Ferreira.

I  BURNSHILL ibinentlanganiso  ngo-  Mvulo 
ukukangela  amacebo  nge  Pasi  yagqiba 
kwelokuba  ivisisane  neyase  Qonce 
intlanganiso.  Yaye  ilila  ngobufutshane 
bexesha.

IPALAMENTE yase Natal irnisele ukuba uloliwe 
wakona aye e Stanger eselunxwemeni ukuya 
kwa Zulu. Ubude bololiwe zimayile ezi 30.

IMVULA ezinobom  ziwe  kumahlulo  wase 
Humansdorp  ngobusuku  bo-Mgqibelo  ne 
Sabata engapaya.

E BOSHOF (Free State) kutiwa kufe 400 abantu 
kwisituba seminyaka emibini siSifo somqala.

U  GENERAL NIXON uroxile  kumnyadala 
wesihlalo  esishiywe  ngu  Mr.  W  Savage 
kwindln  ybngwevu  ukuba  kungene  u  Mr. 
Wilmot wase Rini.

NINGASIKANGELA isaziso  nge  Kays 
Labantsundu, Eqonce esikwipepa lana mhla.

AMA Wesile antsundu omjikelezo wase Qonce 
ayakuba nembuto ye Ti ngolwesi Hlanu olu, 
ngokuhlwa,  ukwenza  ituba;  lokubulisa 
umfundisi omtsha u Rev. P Mpinda.

NANAMHLA izidumbu  zababulewi 
ngonogumbe  e  Pennsylvania,  zisanqikwa 
pantsi kwezindlu ezawayo.

IPALAMENTE yase  Free  State  ivoti  ukuba 
angambiwa  uloliwe  wase  Betoloya  e 
Bloemfontein obefunwa li Monti.

ILOKESHONI yabantsundu base Mont ekwi East 
Bank iyafuduswa. I Counci iti ayibanyanzeli, 
kodwa Izindlu ezintshi ziyakwakiwa kwisiza 
esitsha.

IPALAMENTE yase  Transvaal  ibapumele 
umhlahlo ababhali  bendaba ze Koranti  kuba 
bebhengeza  amahlebo.  Ibideyavu  melana 
kwelokuba  ingenise  nge  tikit  enyula 
ukubangenisa. Ababhali abazi tabatanga itikiti 
basuke  bagqibe  kwelo  kungena  ngapandle 
kwazo benziwe aba kwenziwayo. Umzi uhleli 
kakubi Pretoria ngesisenzo.

U REV. J. STEGMAN, no Mrs. Dlakiy; bagqite 
apa  e  Qonce  ngo-Mvulo  ukuy  kuqala 
umsebenzi  wabo  e  Natal.  Bape  lekelelwa 
luluvo  lomzi  wonke  wakowabo  kweli 
olubanqwenelela  impilo  nempu  melelo 
emsebenzini  wabo  omkulu.  I  Mr.  Dlakiya 
utshate  ngolwesi-Ne  lwevek  egqitileyo  no 
Miss M. Mama, intomb ka Rev. B. Mama wase 
Rura.

U  RULUMENI ugqibe  kwelokuba  ahlo  mele 
isikula  sokufundisa  ukulima  kwi  nkundla 
yemfundo eyi Gill College Somerset East, nase 
Rini.  I  Professor  entsha  e  Gill  College 
iyakuwuqala kwa ngo July umsebenzi.

UMXHOSA obexhonywa  e  Pretoria  ute 
selerwitshiwe wapila 20 minutes. Oko kuhle 
ngokuti kanti umxhomi akawazi umsebenzi.

NGOKWESICELO sentlanganiso  yase  Qonce, 
Umpatiswa-Bantsundu  uyiroxisa  isituba 
seveki ingxoxo ye Pasi e Palamente.

AMADODA amahlanu  —  Umlungu,  Slamsi, 
ama Bhastile amabini, no Mxho sa—abehamba 
ngekali amatatu, amabini eRwele, kute xa kupi 
ukusinga  ngas  Free  State  apanga  isibini 
samadoda antsundu abevela e Dayimani. Eny 
ipangwe £60 etiye £3. Sipambi. kwama tyala 
eso sihlanu ngokubanjwa ngam polisa.

ABEMI bezi zixeko, Madrid, New York Brest, 
baxela ezokuba bawuve uzamaza ma umhlaba 
ekuzeni kufa kweveki egqitileyo

          Imvo Zabantsundu,
NGOLWESI-NE, JUNE 13, 1889.

Isimo Sengxoxo ye Pasi.
OMCIMBI umi kamnandi ngoku. 
Wonke umzi ontsundu 

uyashukuma, wenza intlanganiso, 
umoya’mnye wonke, utumela ingcingo 
e Kapa ku Bapatiswa, nakumalungu. 
Hayi ukufaneleka! Kwelinye icala u 
Rulumeni uya wumema umzi ukuba 
uzipalaze imvo zawo, ukuze uguqulwe 
umteto ube yinto abanga ungayiyo 
abantsundu. Zitsbo ingcingo eziseloko 
zifika kwintlanganiso yase Qonce. 
Olwayizolo oluvela ku Sir GORDON 
naku Mr. SCHERMBRUCKER lolokuba 
ingxoxo uyishenxisele kwiveki ezayo u 
Mr. DE WET ukwenzela tina ituba. 
Asibantu badla ngokuba nento eninzi 
yakuncoma ko Sir GORDON. Namhla 
kodwa siya bancoma benze imfanelo 
kumzi wakowetu ukuroronya uluvo 
lwawo. Nantso into yenu mabandla 
akowetu. Basabanjwe yintonina 
abatunywa?

L

Amanqaku.
UNYULO lwe  Sibonda  sase  Mgqwakwebe 

wakwa  Mdingi  ngolwesi-Hlanu,  lupumelele 
ekwalatweni ko Mr. Jacob M. Dikweni ngevoti 
ezi  37;  u  Mr.  Thos.  Sambula,  obebekwe 
pambili ngabachase u Mr. Dikweni, ufumene 
ivoti  ezisixenxe.  Sivuya  no  Mr.  Dikweni 
ngokwamkela  esisalatiso  sokuba  umzi 
wakowabo  uyamtemba.  Ibikade  ibubudidi 
nezantya ngokunyulwa kwe sibonda salomzi, 
esisixenxe  sisiba  sona  ububonda  base 
sikolweni  bubobomntu  oligosa  le  Ramente. 
Kakade ibilulahleko lonto, kuba ubugosa base 
Wesile  liwonga  lase  Lizwini  elingabambene 
nganto  nombuso  yaye  kunjalonje  igosa 
lisalatelwa  umnyaka  omnye,  kuba 
ngenkankulu ukuba Iide libe minyaka mitatu. 
Lonto  yomnyaka  yayisenzelwa  ukuba 
lingazicingeli ukuba “lingumntu omkulu bo.”

NGENTLANGANISO yo  Manyano  eyalatelwe 
Emgqwakwebe, sifumene lenteto kwi Titshala 
yakona: — Ndibone kwipepa lako legqitileyo 
isaziso  sentlanganiso  Yomanyano 
Ngemfundo  ukuba  iyakuba  lapa 
Emgqwakwebe. Ndanditete nono Bhala, ndati 
ayimele  kuba  lapa,  kuba  ayamkelwe, 
kwabonakaliswa  nasemapepeni  indawo 
ezaziyichasa.  Intlanganiso,  ukungafuneki 
ukuba  ibelapa.  Ndiba  mna  intlanganiso 
inyanzelwa  kwindawo  eziyamkelayo,  ibe 
nakona  yamkelwe  yititshala  enemvisiswano 
nabantu bomzi abatile. Ke le yalapa igxotwa 
nje,  niyinyanzela  kubanina  ke?  Kodwa  ke 
anditsho ukuti ndingapikisa izimvo zamalungu 
xa  efuna  Ndisaxela  okokwam  ukubona, 
nokuba kuziwe nditi mna, zeniti nisiza, nibe 
niya kukhulula kwa Xiniwe, zeseniyihambela 
ngamahashe  indlu  yecawa  leyo  ke; 
niyiqondisise  lento  kakuhle  malungu 
abekekileyo.”

ISIMILO.

Isimilo yeyona nto umntu unakumbona ngayo 
into ayiyo nokuba unjanina.

Abanye  abantu  balihlazo  kubazali  babe 
kwanakwizihlobo  zabo  ngenxa  yokonakala 
kwezimilo zabo. Yiyo kanye lento bati abantu 
bezalana  basuke  bangazani,  bahlambane 
ngenxa  yokungahlangani  kwezimilo  zabo. 
Abanye  abantu  bazizihombo  kubazali 
nakwizihlobo  zabo  ngenxa  yezimilo  zabo 
ezihle  nezitandekayo.  Ewe  bafanele  abazali 
ukuzidla  ngabo,  ngokuba  babeka  umzekelo 
omhle  pambi  kwelizwe,  ngokungapezulu 
bazidla  ngabo  ngenxa  yokuba  kutyatyamba 
iziqamo  zemfundiso  abebezihlwayele 
kubantwana  babo,  kanjalo  bayabona  ukuba 
imfundiso zabo azibanga lilize.

Yinto  elula  kunene  kumntu  ontsundu 
ukulinga  ukutshonisa  nokungcoliss  isimilo 
esihle  somnye  umntu  ngapandle  kwesizatu. 
Ungeva umntu eteta ukutanda ngomnye umntu 
emxoka,  kupela  efuna  ukuugcolisa  isimilo 
sake  esihle  ngenxa  yokusimonela  kuba 
engenakusifumana.  Esenjenjenje  uyazi 
kakuhle ukuba uyamdyoba umntu lowo ateta 
ngaye,  ngokudlulisileyo  ezizinto  aziloqayo 
akangeze azitete pambi kwake kuba zingeyiyo 
inyaniso.

Isimilo esihle somntu ngesihlonelwa kuba 
singumzekelo  omhle  kwabo  bazimilo 
zirazukileyo.  Isimilo  esihle  yinto  enqabileyo 
ayifumana  nzima  umntu  Kunzima  nje 
ukusifumana kulula kanyt ukupulukana naso 
ubunaso,  kananjalo  isimilo  sako  esihle 
singcolisiwe  nangayipina  indlela  kunzima 
ukusihlambulula  ewe  sisipako  esingasoze 
silibaleko  kuwe  nase  bantwini  opile  nabo 
nokuba  ubuyawayinina  ngalo  lonke  ixesha 
usekwel  hlabati.  Ngakooko  abantu 
ngebelumka  ukungcolisa  izimilo  zabanye 
abante  kwimbuto  abasakuba  bekuzo  nokubi 
kupina.

Lento yokungcolisa isimilo somnyi umntu 
ngabom  ngapandle  kwesizati  kukade  itetwa 
ngamadodana atile aps e Bhayi abona ukuba 
akuko  ndlela  yozipelise  lentlondi  imbi 
kangakanam kuba ibangwa likwele  nomona. 
Kupeke  into  eyakuyipelisa  kukuba  ati  lowo 
usimilo  singcolisiweyo  ammangalek 
umngcolisi lowo wesimilo sake. Okunye aye 
kumteteleli  aze  amenze  asayim  uxolo  luze 
lushicilelwe emapepeni enda ba ukuze ubuxoki 
bake  bubengezeke  elizweni,  ahlale  esaziwa 
ukuba ulixoki Okukwenjenje ndifuna ukotusa 
abobanti  bangayazelento  lento  isisimilo 
somnye umntu. 

Ndim.—XAKALASHE.

I PALAMENTE.

IPASI ELUKUNI.

Kweleveki  egqitileyo  siwupakele  umzi 
indaba  zemini  yokuqala  yengxoxo  ye  Pasi 
Engqongqo eyayi ngo 27 May. Namhla saneka 
ingxoxo  yosuku  lwesibini  olwesi  Hlanu,  31 
May, eyavulwa ngu

MR. LE  ROEX  (Victoria  West)  ote  nga. 
lomteto we Pasi u Rulumeni uzama ukunqanda 
ama  Xhosa  ukuba  angebi.  Elinye   icebo 
ibikukuba  angafundiswa  ukubhala,   kuba 
akukwazi ukubhala uba ngokubhala incwadi.

MR. WARREN (King William’s Town) ute 
izimvo  zake  kulomcimbi  ziguqukile  ngale 
minyaka  mitatu.  Into  efunekayo  kukuqinisa 
umteto  we  pasi  yoqubayo,  kwano 
wamadungudwane.  Akasakuba  nako  ke 
ukuwuxhasa lomteto.

MR. SCHERMBRUCKER (King William’s 
Town)  ute  ubezimisele  ukungateti  ubangwa 
ngamanqaku  omhlobo  wake  lowa  uhleli 
kweliya cala (Mr. Warren) ukuba eme awise 
uluvo  lwamafama  ase  Qonce.  Ilungu 
elibekekileyo lase Rini  lilese izigqibo zama. 
fama.  Ifama  elawungenisayo  lomcimbi 
entlanganisweni yawo ngu Mr. Robert Warren 
owati  mauqiniswe  ngapezulu  umteto 
wokuquba.  Kodwa  ikwa  ngu  Mr.  Robert 
Warren  owamqononondisa  kwintlanganiso 
yamafama awayeko kuyo ngemfaneko ye Pasi. 
Kuzo zonke intlanganiso zamafama kuseloko 
kulilwa  nge  Pasi.  U  Rulumeni  uzama 
ukukhusela  amafama  nabamnyama  ukuba 
bangakatazwa.  Akayiboni  yena;  indawo 
ekutiwa lomteto uya kumbandezela  ontsundu, 
kuba  awunjalo.  Amanene  eliya  cala  aqelile 
ukuma  ati  yonke  into  engaba  ntsundu 
yeyokubandezela, yaye lonto isenzelwa ukuze 
abantsundu banganeliswa sisenzo sabapatiswa. 
Le  yinto  eyenziwa  lipepa  labantsundu 
elishicilelwa  e  Qonce  (Imvo  Zabantsundu), 
nelihamba  kwindawo  zonke  kweli  lizwe. 
Elopepa lihleli licopile uknti maxa onke lalate 
imbandezelo  kuyo  yonke  into  eyenziwa 
ngabapatiswa. Yiyo lonto ke kanye eyenziwa 
ngamanene  eliya  cala  kweli  Bandla.  Ute 
nyatemba ukuba Ibandla alisokujikwa zinteto 
zamadoda  eliya  cala  (Opposition)  kodwa 
utemba ukuba liya kuwumisa lomteto.

Ms. LAING (Fort Beaufort) ute amalungu 
atile  ate  u  Rulumeni  wenze into yengqondo 
ukungenisa lomteto. Yena ezake izimvo zifana 
nezamanene  ecala  eliwuchasileyo  lomteto. 
Uyasazi  naye isimbonono esikoyo nge Pasi, 
ngoko ke akaboni nto yimbi abengayenzayo u 
Rulumeni  ngapandle  kokungenisa  umteto 
onjengalo.  Kuzo  zonke  intlanganiso 
zamafama,  leminyaka,  akuzanga  kusweleke 
ukuba  kuqosheliswe  nge  sicelo  somteto 
onjengalo.  Nakubeni  ayivumayo  lonto, 
uwnqwalasele  lomteto  upambi  kwebandla 
wafumana  ukuba  ungongena  kuhanjiswa. 
Ubeke  watembisa  Umpatiswa  Bantsundu 
ukuba  uyakuwuxhasa  lomteto.  Elodinga 
ubelenza  engekawulesi,  kodwa  ufumene 
akuwufunda  ukuba  lomteto  uyakubulala 
nalamteto  ka  Hofmeyr.  Omnye  umcamango 
anawo  ngowokuba  lomteto  ugadalala 
kangangokuba  kuyakuba  yinqaba 
ukuwuhambisa. (Hear, hear.) Kuyakuba nceda 
ntonina  ke  ukuchita  ixesha  ekuqwalaseleni 
umteto epekumhlope ukuba awunakusebenza. 
Ewe, u Rulumeni uwenzile owake umsebenzi 
ukungenisa  umteto;  waye  ngokwenjenjalo 
ebonisa  ukuba  ulihoyile  ilizwi  lento  eninzi 
yamafama.  Into  ayibonayo  ke  kukuba  icala 
eltngavumelaniyo  nalomteto  libonise, 
ngapandle  kokungxamela  ukumngxwelera 
uluvo  u  Rulumeni,  ukuba  lo  wona  umteto 
ungongenakuqutywa  pakati  komzi. 
Ungqinelana nelungu lase Rini (Mr. Douglass) 
ukuba lomteto uyakubangela ukuba banqabe 
abasebenzi ezifameni. Kwakona uyavumelana 
nelungu lomahlulo wase Kapa, ukuba indleko 
yokukhupa ezi Pasi iyakuba yenkulu. Ubeke 
wangati  uyakuzenzela  ilizwi  Umpatiswa 
Miteto  ezindawo,  kodwa  akalibhekisanga. 
Umsebenzi  uyakuba  mkulu  pezu  komantyi, 
kuyakufuneka kongezelelwe i kileriki. Walate 
indleko  pezu  kwabantu  abayakufunyanwa 
bengena Pasi, wati ezondleko kwabazizicaka 
ziyakubhatalwa ngo bhasi bazo; abayakubuye 
baurorele  lomteto  we  Pasi.  Walate  indawo 
yomntu  oselepuma  entolongweni  ukuba 
kusitiwa  ukuba  ufuna  umsebenzi  makaxele 
igama  lomntu  ayakucela  umsebenzi  kuye, 
ukuze  nokuba  ukude  aputuywe  eze  kumisa 
indawo yokuba unga angamqesha umntu lowo. 
Ute  lonto  ayinakwenzeka.  Wabonisa 
ngamatiletile  ayakwenziwa  xa  ontsundu 
alahlekwelwe  yi  Pasi,  ukuxelwa  kumantyi, 
umantyi  ukubika  ku  Rulumeni,  oyakwenza 
ibhunga  aze  yena  abikele  i  Ruluneli  ukuba 
kuko  i  Netevi  elahlekelwe  yi  Pasi. 
(Kwahlekwa.) Ute noko asinguwo umnqweno 
wake ukuhlekisa, uyanyanisa kulento. Ubonise 
indlela  oyakusebenza  ngayo  lomteto 
kumahlulo avumeleyo wase Bhofolo, ute kuko 
abantu  ababekekileyo  abantsundu  aba 
yakubapantsi  kobunzima,  abasakuba  nako, 
nakubeni bom benamaqaga, ukutuma onyana 
babo  nase  vinkileni  e  Bhofolo  ngapandle 
kokuba bayek jbacelela i Pasi. Lonto inzima, 
Ngalomteto u umtu,  none lisense,  yokuhlala 
kumzi  wake,  akanakupuma  emideni  yake 
ngapandle  kwepasi  entsha.  Lonto  ayisakuba 
nakuhanjiswa.  Kudlulisele  ukuba  Ibandla 
liqonde ngoku ukuba lomteto awusokusebenza 
jgapambi  kokuba  ude  uncanyatiselwe 
kwincwadi yemiteto.  Kwakona uya kubulala 
umteto ka  Hofmeyr.  Kuya kulungana ukuba 
bapule  idinga  labo  kubantu  benteto  ka 
Hofmeyr. Ipasi efuneka iqinijiwe yeyokuquba; 
enye into emayikangelwe kukuncipisa imitayi 
nemidudo  ezifameii.  Yiyo  le  mitayi 
nentlanganiso  zemisentso  ebanga  ubnsela. 
Akufuneki  mteto  mtsha.  Utsho  wangenisa 
icebo  lokuba  lomteto  unikelwe  e  Komitini 
ukuba  iwucikde,  ikangele  ukuba 
unokubanjiswana.

MR. SAUEL  (Aliwal  North):  Inteto  ye. 
lungu elibekelileyo lase Bhofolo (Mr. Laing) 
iyimpendulo  efezekileyo  kwinteto 
zabapatiswa. Owake umcamango ngowokuba 
emva  kwengxakeko  ezalatwe  lilungu 
elibekekileyo  (Mr.  Laing)  zokuba  kuya 
kunqaba ukuwuhambisf lomteto, akuko lungu 
libekekileyo  linokubuya  liwuvotele 
njengokuba unjenje nje.  Umpatiswa-Mihlaba 
(Mr.  Scbermbrucker  uti  lomteto  ufunwa 
ngama  fama  onke  ngentliziyo  enye,  kodwa 
kwicala  labo  banamafama  amatatu  atete 
avakalisa ukuwuchasa. Abonise uluvo lwento 
eninzi  yamafama  ukuba  lomteto 
awukusebenza

ngokwanelisayo. Ute yena uyakuxhasa i icebo 
lomhlobo  wake  obekekileyo  ilungu  lase 
Bhofolo  kuba  ecinga  ukuba  umteto 
ogqitiseleyo  kulo  unokwenziwa  kapukapu 
umteto  olungileyo  we  Pasi,  unokwenza  ; 
uknlunga  okukulu,  kodwa  lo  uyakuxakata 
ulonakalo  kupela.  Into  efunwa  ngamafama 
tkukuncipisa ubusela, yaye lonto inokwenziwa 
ngomteto  olungileyo  we  Pasi.  Ibandla 
liyakolisa nkuwancedisa amafama  ukuncipisa 
ubusela.  Amacala  omabini   ombuso 
ayavumelana  ngaleyo  nto,  into   abahlukana 
kuyo luhlobo lwalowomteto. lena (Mr. Sauer) 
unefama kwelase Maxhoseni, kwaye kungeko 
nto  imqumbisa  ngapezu  kokuba  eve  ukuba 
impahla etile  ibiwe uti ke ange angalifumana 
isela  elo  alohlwaye.  Kanti  ke  noko 
lowonqweno  awuselusuke  uyihluta  ubaleka 
nayo ingqondo yake,  ukuba avotele  umteto   
onjengalowo  upambi  kwe  bandla.  (Hear,  I 
hear.) Uyavuyiswa kunene kumbona Umchazi-
Miteto (Sir  T.  Upington) ese.  ndaweni yake 
ngokokuhlwa,  kuba  enenteto  ayibeke  pambi 
kwebandla  yo  Mchazi-Miteto  wolaulo 
lwexesha labo (1883) ati yiyo ebange ukuba 
uluguqule uluvo lwake.

SIR T.  UPINGTON:  Andiluguqule  uluvo 
Iwam.

MR SAUER: Akuncedi Into ukuba ilungu 
elibekekileyo  liyikhanyele  into  yokuba 
liluguqule  uluvo  lalo.  Nangoku,  Inguqukile. 
Lasayina  ingxelo  yaba  Picoti-Masiko  elati 
kuyo alinankolo e Pasisi. (Hear, hear) Ukuba 
aluguqukanga  uluvo  Iwenene  elibekekileyo, 
maliti  ke  lingawuvoteli  lomteto.  Kodwa 
okukukhanyela  kwalata  ukungayihluzi 
kwenene elibekekileyo inteto yalo eliyibhekisa 
kweli Bandla. Lonto kufuti liyenza. Ayiteti nto 
into yokutabata intetwana apa napaya yomntu 
omnye, umise kuyo inyawo zokutetelela icala 
lako,  kanti  inteto  zelinye  icala 
ukusakuzikangela.  Kukapukapu  nkufumana 
inteto  ezimele  ipasi  neziyichasileyo.  Ibandla 
malingapuhlisi  inteto zengqina elinye. Lonto 
ayityebisi  nalipina  icala.  Liti  ke  ilungu 
elibekekileyo,  ilnngu  lase  Cradock  (Sir  T. 
Scanlen)  linyanzelekile  ukuxhasa  lomteto 
ngenxa  yecebo  lo  Mchazi  Miteto  we  1883 
wayete  kufuneka  ipasi  entsha.  Into  anga 
angayalata kukuba icebo lomchazi miteto wo 
1883  alibalulunga  luhlobo  lwapasi. 
Kwakungeko  nemikondo  eyalatiweyo.  Lati 
kodwa knfuneka uhlobo Iwe Pasi yakomkulu. 
Yenye into umnqweno walo nteto yomchazi 
miteto  (Mr.  Leonard)  kulomteto  upambi 
kwendlu  ngoku.  Ngeloxesha  ilungu 
elibekekileyo lalichasa icebo lika Mr. Leonard, 
kodwa ngenxa yenteto yompatiswa Bantsundu. 
oncedayo (Mr. Innes. Senr.) liguqule izimvo. 
Uqube u Mr.  Sauer wangena kwi mpendulo 
yomchazi-miteto  ku  Mr.  Douglass  ngokuba 
pantsi kwemileto yobusela bentsiba zenciniba 
nemfele, ifama selenziwe amapolisa. Ubonise 
ukuba pantsi kwaleyo miteto sazekeeraneleka 
ngentsiba  nezikumba  ukuba  umntu  ulisela, 
ekufanelekileyo  ke  ifama  inawo  amandla 
okubamba.

SIR T.  UPINGTON  uchaze  kuba  esiti 
akavisiswanga.

MR. SAUER  ute  uyavumelana  no  Rulu. 
meni  ukuba  ayafuneka  amacebo  okuncipisa 
ubusela,  kodwa akavumelani  nabo mayelana 
nendlela  emayitatyatwe.  Mibini  imikondo, 
yabantu  ekufuneka  igogiwe  ngumteto’ 
Owokuqala  ngowehilihili  elihambahamba; 
lingena  msebenzi.  Lomkondo  Ke  sewuko 
umteto  wamahilihili  ongapatwa  ngawo. 
Akufuneki  mteto  wa  Pasi  nkupata  ihilihili. 
(Hear,  hear.)  Omnye  umkondo  ngowabantu 
abaqubayo. Lomkondo unokupatwa ngomteto 
we  Pasi  yokuquba.  Ngabapina  ke  abanye 
abantu  ngapandle  kwaba  babini  abanga 
bangazamana  nabo.  Amava  Ebandla 
ngawokuba  umteto  ocalula  abantu 
awupumeleli. E Transvaal banemiteto ecalula 
abantsundu,  imiteto  enzima  yokumxinzelela 
pantsi  ontsundu,  kanti  ke  noko  abantsundu 
base  Transvaal  abandileke  njengabantu  beli 
lizwe  lipetwee  Kapa.  (Hear,  hear.)  Imiteto 
enzima  yokubandezela  yase  Transvaal 
ayibangi  zimilo  ebantwini,  yeyona 
ibaxhwalisileyo.  Yimposiso  ukucinga  ukuba 
isela  unokulenza  umntu  ongebiyo  ngomteto. 
(Hear,  hear.)  Kuwo  onke  amazwe  amadala 
imiteto  enxam,  ejonge  kuhlobo  olutile 
Iwabantu,  ayikhutazwa,  (Hear,  hear.)  Ako 
amaxesha  ongafunekayo  umteto  ocalulayo, 
kodwa  imiteto  enjalo  kuko  ukugabadela 
ekuyenzeni,  njengalo  upambi  kwebandla. 
Wanelisiwe  yena  kukuqonda  uknba  lomteto 
awusoza usebenze.  Umsebenzi  oya kupumla 
pezu  kwezicaka  zakwa  Rulumeni  uya  kuba 
mkulu,  nendleko  iya  kuba  nzima.  Amafama 
aya  kubuya  abe  ngawona  alilela  ukuba 
uroxiswe. Ibandla ngeliyikangela into ekutiwa 
maliyamkele. Umpatiswa-Bantsundu nte kuko 
abantu  abangapandle  kwalo  mteto,  kodwa 
wonke umntu ontsundu ukusuka e Sea Point 
ukuya  e  Mzimkulu  upantsi  kwalomteto 
ngapandle kwama Lawu.

MR. DE WET: No, no. Amakoboka nama 
Bhastile angapandle.

MR. SAUER: Kekaloku ngalomteto umiyo 
ngoku  ngabantu  abangapuntsi  kwalo  mbuso 
abemelwe  knupata  i  Pasi.  Kodwa  lomteto 
ungowokucudisa  wonke  umntu  ontsundu 
ngapandle  kwe  Lawu,  wayengazi  ukuba 
likhetwe  nganina  lona.  Ungumteto 
oyakubadlela indlala abanye kweli lizwe. Azi 
ukuba  waka  watshona  Umpatiswa.  Mihlaba 
okuya  wayefuna  ivoti  Eqonce,  ukuba 
enumelele uyakungenisa umteto woluhlobo P

MR. SCHERMBRUCKER; Ewo, ndatsho.

MR. SAUER:  Kuzo  zonke  izinto 
elazitetayo  e  Qonce  ilungu  elibekekileyo, 
ezivakalisiweyo  akuko  ndawo  ikankanya 
mteto  we Pasi  unje.  Hai,  nakwi  Watchman. 
(Kwahlekwa.) Ukumbula into eyaka yatetwa 
ngu  Mpatiswa-Ndyebo  (Sir  Gordon  Sprigg) 
owaka  wati  akufanelekile  ukuba  pantsi 
kombuso  omnye  abanye  abantu  batwaliswe 
imitwalo  abangatwaliswayo  abanye.  Ukuba 
kunjale,  ibandla  kuyakulifanela  ukuba 
lingawamkeli  lomteto.  Into  oyakuyenza 
uyakuvusa into eninzi yokurora, zekubonakale 
ukuba  mawuroxiswe,  okanye  uyekwe.  Into 
efunekayo  asimiteto  mitsha  kodwa 
ngamapolisa  amaninzi  okubamba  amasela. 
Ukulinyanzela ukuba lipate ipasi isela asiyona 
nto  iyakubanga  ukuba  litembeke.  Ukuba  u 
Rulumeni  ubecela  imali  engapezulu 
ukuhlaulela  amapolisa  angapezulu, 
ubeyakuvota ukuba anikwe, kuba esazi ukuba 
lonto iyakunceda ngapezu kwelicebo lipambi 
kwe  nkundla.  Lomteto  uyakubandezela, 
ugadalala, awunanto ilungileyo kuwo; pandle 
kwe bandla uyakulenzakalisa

igama lika Rulumeni. Uyakuxhasa ilungu lase 
Bhofolo kulomcimbi.

MR. O’REILLY, (Cape Town), ute abanye 
bayakumangaliswa  ukuba  ati  eugumxhasi 
wenkululeko  yabantu  kwezinye  indawo— 
(Kwahlekwa) namhla axhase lomteto; kodwa 
kukuba  engumxhasi  wenkululeko  yabantu 
lento awuxhasayo. [Mr. Sauer: Yalifuza kanye 
i  Ayilishi  londlela  yokuteta.]  (Kwahlekwa.) 
Ingaba ilifuzile, uqube watsho u Mr. O’Reilly, 
kodwa  ngoku  ama  Xhosa  awapetwe 
ngokufanayo',  lomteto  ungowokubabeka 
kumgangato  omnye.  Uwabona  ungumteto 
wokukhusela ontsundu.

MR. A.  S.  DU  PLESSIS,  (Albert,)  ute 
lomteto  ufuneka  kanye  kwesake  isitili, 
ngawona ulungileyo lo umteto kunalo ukoyo 
owenza  isahluko  kubantu  beMbobo  lunye. 
Umandla wabo awufani nalo wase Kapa.

MR. IMMELMANN, (Victoria West),  ute 
umteto  ngewunganeliswa  kupekaza  isela, 
ngewuba  ngowokunyanzela  abantu  ukuba 
basabenze.

MR. ORPEN,  (Wodehouse),  ute  icacile 
kuye  into  efanele  ukwenziwa  ukupelisa 
ubusela nobuhilihili, wona umteto uyafuneka, 
kodwa  luhlobo  lomteto  into  ekungayo. 
Makucalnlwe  pakati  kwehilihili  nongelilo. 
Ipasi zifunyanwa nangamahilihili,  ayiteti  nto 
kuba  ufika  umntu  ayicele  ngefestile  asuke 
umbhali  abuze  igama,  abhalelwe  kube 
kuqutyiwe.  Ifama  malibe  namandla 
okuyisayina nalo ipasi. Inga yepaula isimilo ke 
ipasi  xa  umntu  anayo  ene  nombolo  yake. 
Kwaye  kungefuneki  ukuba  u  Rulumeni 
angenise umteto wokuba umntu onebala elitile 
amelwe yi Pasi.

MR. P. J. DU TOIT, (Richmond), ute i Pasi 
iyakubanga ukuba isela linqatyelwe kuhamba 
omgama otile ukuyakuba.

CAPT.  BRABANT,  (East  London),  ute 
wati  ngapambi  kokuba  anyulwe  wagqiba 
kwelokuba  akasokuxhasa  mteto 
uyakucapukisa  ubhojabhoje  abantsundu, 
uvakolwa  ukuba  lomteto  uyakwenjenjalo. 
Kweyake  ingcinga  umteto  wokuquba  xa 
nqinisiweyo  nyakuwanelisa  amafama.  Into 
efunekayo  yinyameko  kodwa  ekunikeleni 
ipasi. Utsho wati Umxhosa waka wafunyanwa 
enenkomo ezibiweyo pofu enikwe ipasi lifama 
elikufupi  naye  lakuba  lihlaulwe  nge 
hafugolweni.  Uyakuxhasa icebo lelungu lase 
Bhofolo.

MR. PEARSON (Port Elizabeth) ute naye 
ukolwa  licebo  lelungu  lase  Bhofolo  kuba 
engakolwa  ngalomteto  njengokuba  unjenje 
nje.  Umngenisi  wawo akasakuwazi  ukubuya 
kwawo  e  Komitini.  Ngesingacingi  zinto 
zilnkuni  ngabantsundn,  sibafake  ngo 
gonyamelo  entweni  abangekayiqondi, 
ngakumbi ngoku kufuneka abasebenzi.

U  MR. ROBERTSON (George)  ute  naye 
uxhasa  ilungu  lase  Bhofolo.  Zininzi  izinto 
eziya  kaxaka,  ezingati  zipambi  kwe  Komiti 
zilungiswe. Isebenzi liya kuba likulu ukwaba 
ezi Pasi. Bafuna umteto wobusela, kodwa lo 
awusakubucukumisa.  Ute  ngeyesamkela 
elicebo  u  Rulumeni.  Enye  into  amafama 
mawanikwe ilungelo lokubhala ipasi.

U  MR. HOFMEYR  (Stellenbosch)  ute 
kumhlope  ukuba  isininzi  siyayi  funa  ipasi; 
kodwa  lomteto  kufuneka  unendawo 
eziguqulwayo. Ute nyatemba ukuba iya kuwu. 
votela ngoku Indlu ukuze ke utyape ukuya e 
Komitini. Liya lamkelana eli cebo ilungu lase 
Bhofolo

U  MR. LAING  ute  nkuba  uyavuma  u 
Rulumeni kuluugile.

U  MR. DE WET ute akalamkeli elo cebo. 
Bozibonela into abayakuyenza ngokwabo ute 
ingxoxo mayike yenziwe umbeko.

Kwahlukwanwa ngo 6 p.m. ngobusuku.

Ingxoxo  yalomcimhi  ibuye  yandululwa 
ixesha lesitatu ngo-Mvulo, 3 June, ngu

MR. THERON  (Richmond)  ote  njenge 
Sekritari  ye  Mbumba  yama  Bhulu,  unokuti 
kwintlanganiso  yokugqibela  yamasebe 
amashumi matatu,  amele amafama amawaka 
mane,  kwavakaliswa  isigqibo  sibangwa 
ngumoya  omnye,  wokuba  i  Pasi  iyafuneka. 
Umteto wompatiswa-Bantsundu ukusela ifama 
kwanontsundu.  Yintwana  encinane  na  leyo. 
ilungu  Lomahlulo  we  Kapa  liwukalazele 
umteto ngokuba Haiti ungowogonyamelo, laye 
lisiti  yonke  into  efunwayo  inokufunyanwa 
ngokuhanjiswa  komteto  wamadungudwane 
nowokuquba.  Lomiteto  yomibini  iyaziwa 
ngamalungu e Bond, kanti ke noko ati afuna i 
Pasi. Ubonise ukuba abantsundu bayayifuna i 
Pasi, ngamawaka abayitabate benganyanzelwe 
bani,  e  Rini  10,600;  e  Bhofolo  829  ipasi 
ezabiweyo  ngalo  nyaka;  Eqonce  7,839, 
banyanzelwe ngubanina? Nango tungumlomo 
kwenziwanje ukutetwa. Imantyi yase Herschel 
kumahlulo  wayo  bavuswe  ngulovo 
mtetouayaka. Umteto onzima wona ngowase 
zikwatini  e  Kimberley.  Lomteto  ucelwa 
ngabantsundu ovela amafama wowuxhasa;

U SIR T. SCANLEN ute akatetanga kwada 
kwamalungana  nokupela  kwengxoxo,  kuba 
ebenga angeva into ayitetayo amadoda afuna 
Umteto we Pasi Unexesha eyalusile lemiteto 
ye Pasi—kwangapamai kokuba abe lilungu le 
Palamente. Kute nyakana waqala ukungena e 
Palamente  wase  Komitini  yomteto  we  Pasi 
yokuquba. Umpatiswa. Bantsundu ute ubanika 
ibali  lemiteto  ye  Pasi,  watsho  waqala 
ngomnyaka we 1828, kodwa nga eye kunyaka 
we 1809. Ngalonyaka kwaqalwa ngomzi wama 
Lawu,  ekwatiwa  maungahambi  ngapandle 
kwemvume yenkosi zawo eziya kuti ziwanike 
ipasi.  Lowo  mteto  wapeliswa  ngo  1828. 
Ingxolo  eyavuswa  ngulomteto  e  England, 
ukuze ude uroxiswe ayibanga ngangangxo. lo. 
Saqala  oko  ukungatenjwa  e  England. 
Ukutabatela  kwelo  xesha  ke  awalange 
abisangeniswa ama Lawu ezipasini. Ngumteto 
No 49  owamisela  i  Pasi  yama Xhosa  ange. 
ngawo  apantsi  kwe  Nkosazaua  xa  angena 
kweli efuna umsebenzi. Siyavakala ke isizatu 
sokumiswa  kwawo.  Yonke  imiteto  ye  Pasi 
isoloko isenzelwa abantu abangengabo. abale 
Koloni. Umahluko wenziwa mhlana kwangena 
kwa  Rulumeni  aba  Tembu  base  Glen  Grey 
ekwatiwa  bona  bohlala  ngemiteto  yabo 
kakade.  Ibe  ngummangaliso  ke  kuye  ukuva 
ilungu  elibekekileyo  lisiti  abantsundu 
abasakuba pantsi kwamteto wahlukileyo kulo 
bahleli  bepantsi.  kwawo  kakadeni. 
Angabuzana,  ukuba  ama  Mfengu,  akutobela 
umbaso  nokutembeka  buboniswe 
agokwaneleyo,  aka  apantsi  kwe  Pasi? 
Ngalomteto Imfengu ekude Koloni kufuneka 
ine  Pasi  ingenayo  seyisohlwaywa.  Umteto 
awunjalo  namhla.  Amafama  akadazela 
amaqaga esiti ancedisa ubusela, kwabonakala 
eyekwa.

. -

ELIKA

ORSMOND
IYEZA ELIKULU

LASE AFRIKA.

Yincindi yengcambu zemiti yelilizwe.

UMPILISI WEZILWELWE
Ezibangwa  kangcola  kwe  Gazi,  nokuba 

sihla  bumini,  ukule  naso,  nokuba  sihle 
ngayipina indlela, ezinjenge Hashe, izifo ezise 
Lufeleni, Ukujaduka, Ukuti nqi kwe sisu, Izifo 
ezise  Mbilini.  Ubutataka,  Intswela  butongo, 
Ubutataka be ngqondo, Izifo zesi Fuba, nent’ 
eninzi yezilwelwe zama Nkazana, nialo, njalo.

Kangela  Encwadini  abapilisiweyo  nendlela 
elisetyenziswa  ngazo,  zibhalwe  nges'  Ngesi, 
Jelimeni, si Bhula nesi Xhosa.

Emva  kokuli  sebenzisa  ixesha  elide  sele. 
namava  amaninzi  umninilo,  uliyaleza 
ngengqiniseko  eliyeza  ukuba  liyayi  pilisa 
inkoliso yezifo zabantsundu base Afrika, kwanale 
Fiva  (cesina)  yase  Dayimani,  kona  kwesi  sifo 
sabantu  abamnyama  liyi  nqobo.  Kawulilinge 
please. Litshipa, ibhotile zisheleni zontatu, izele 
liyeza  elinga  tata  intsuku  ezilishumi.  Ibhotile 
nganye ihamba nencwadi ene nteto yesi Xhosa.

Lilungiselelwa umninilo kupela ngu

        G.E. COOK,
KING WILLIAM’S TOWN,

Linoku  zuzwa  kwinkoliso  yaba  gcini  mayeza 
kujo yoake Ikoloni.

KUTENGISWA 
NGOKU.

I  Jersey  zama  ledi  zamabala  ne 
ntlobo zonke.

Izihlangu  ze  njolobha  ziqalela 
kwi 4/6 kuse kwi 6(6.

Ezibotshwa  ngemitya  ziqalela 
kwi 6/ kuse kwi 7/6.

Ikausi  zamaledi  ezitshipu,  ezona 
zilungileyo ziqalela kwi 3d kuse kwi 1/.

Iziteyisi  zamaledi  zentlobo 
namabala onke.

I  Printi  kongona  zitshipu 
kunenx’engapambili.

W. 0. CARTER & Co.
Kingwilliamstown.

KOTITSHALA.
UFUNWA  UMVANGELI 
ONOKUTITSHA kwi sikolo se Methodist e 

Ronxville.  Umntu  oselenendlu  angalunga 
ngakumbi. Ofunayo wobhalela ku

K
Rev. GEO. E. BUTT, 

Aliwal North.

ISAZISO.

                     u
    Mr, E,WARREN DAINES,

mteteli matyala, no Mqinisi we Mvumelwano, 
INGWEVU ENTSHA

ifudukele e Bofolo apo wonke umsebenzi olunge 
emtetweni aselelungele akuwenza.

Amatyala wowateta kwi nkundla ze Mantye e 
Bofolo,  e  Alice,  nase  Seymour  (e  Mpofu), 
kwanakwinkundla  zaso (Adelaide)  Kobonqaba 
nase Xesi kwa- Kama (Middle Drift).

Ukuguqulwa  kwe  ziqiniselo  ze  mihlaba, 
amafa,  Ingqeshiso  namanye  amapepa  abhalwa 
ngokwasemtetweni.  unzenza  ngobungcala  aze 
awatumele.

Uwunyamekele  kakulu 
umsebenzi wa Bantsundu.

Paulani  kakuhle.—U  Mr.  DAINES  pambi 
kokuya kuvula kwake pesheya kwe nciba waye 
kwi Offisi ka R. W. ROSE-INNES, EQonce.

ISAZISO.

NA.  JACOB BOOM, unyana  wesibini  ka 
PRINS no ANNA BOOM. Ndiya nika isaziso 

sokuba  umkuluwa  wam,  U-WILLIAM BOOM, 
ondagqibola  nkuva  ngaye  ese  Kimberley,  nge 
1884, enndagqibela ukumbona ngo April, 1883, 
emva  kokuti  shwaka  kwake  iminyaka  e  21 
engaziwa apo akona nondatike ngo April, 1883, 
ndamalatisa  nkuma  kwezinto  nemfanelo 
yokulungiswa kamsinya kwempabla engumhlaba 
ose gameni lika bawo, u PRINS BOOM, owa bhuba 
ngo  18th  December,  1864.  engenzanga  (will) 
ncwadi ebhaliweyo ngayo lempahla ingumhlaba 
nje  ngokomteto  wabatshate  ngo  kwesiko  lase. 
mlungwini;  Ukuba  akabuyi  agoduke 
ezekungenisa  ibango  lake  kuyo  lempahla 
ingamhlaba  eseyixeliwe  ahlaule  zonke  indleko 
ezilunge  nalompahla  ingumhlaba  kwa  neze. 
sesaziso.  Ndiya  kwenza  ukuba  louipahla 
ingumhlaba  iguqulelwe  egameni  lam emva  ko 
AUGUST 16, 1889.

M

tl6,8 JACOB BOOM, Umtata.1

Ikaya Lendwendwe.
IYAZISA ukuba “ Ikaya ” aisaligcinile apa 
e-Komani. Amagumbi, nezitale, nentlalo 

yonke ilnngile kakulu, ezantsi kwe Marike.
S

R.  T.  NUKUNA  &  CO., 
Calderwood Street, Queenstown.

G. Frauenstein
KWA QOBOQOBO.

YAZICELA zonke izihlobo zake ezi 
ntsundu okokuba zize kuposa iliso kule 

nkumba yake eyivenkile. Ungumtengeli wento 
zonke ezibutataka ezilukuni. Zitengiswa 
ngamaxabiso alula, ndisenzela amaxesha.

U

Imfele, izikumba, umbona, ingqolowa,
Ndizirolela amaxabiso apezulu.

Kwelinye Ipiko kuko nomfo otunga izi
hlangu zentlobo zonke.

Kukwako  ne  Butcher’s  Shop,  ne  Baker’s 
Shop.

J. E. DEXTER.
NGCIBI yemiti no Mlungiseleli wo Sue 
ngcwaba. Ngezantsi kwesitora sakwa Aluveni.I

Kingwilliastown.

OKUKUXALABA KWAM
KUYININA?

Okakutyafa nokukudakumba? Ezintlungu zise 
siswini,  lombodlo,  nobu  bumuncu  buse 
mlonyeni?  Kukutinina  ukuti  ipango  lirenye, 
xekubuye kubeko ukungatandi kutya? Kunganina 
ukuba intliziyo ifumane icukumiseke,  ihle,  ibe 
lusizi,  incame?  Yinina  ukuba  umntu  foti 
amnn‘ukuva  njengokungati  kuko  ingozi  eza 
kumhlola,  yam nayingxolwana engepi,  nhn nje 
ngomntu  lo  uza  kuhlelwa  sisihelegu  evikulu  ? 
Ziteta ntonina ezintloko zibu. hlangu, oka kubeta 
kwevalo,  oka  kugunqqa  kunje  ngokwe  cesine. 
okukubila  ebusuku;  obu  butongo  buziqabu 
bunamapupa,  bungazisi  kupumla  kuhlaziyayo, 
kune ncwina nokubhuda, kwa nezotuso-tuso zo 
noma. nyamanyama bamapupa?

Impendulo  nantsi:  Ezizinto  zonke  zibangwa 
kukungasebenzi kakuhle kwesisu (Indigestion or 
Dyspepsia)—oyena  manduleli  nazo  zonke 
izikuhlane  zabantu.  Lonto  kukusweleka 
kwamandla  esiswini,  okuguqula  ukutya  oka 
kutyiwayo  kube  ligazi,  lokondla  umzimba. 
Ngamaxeaha  amaninzi  lonto  ianaela  ekutini 
ungatyi,  ngamaxesha  elutigeleleneyo  ukutya 
okukulungeleyo,  nokungafumani  kuchukumisa 
gazi,  namoya  wapandle.  Ingangeniswa 
kukubandezeleka  kwo  ntlisiyo—ngokuhlelwa 
aisihelegu  esikulu.  Ingandiswa,  okanye  futi 
yomelezwe, ukuba ayibangwanga kwase ntloko 
kukudinwa okubangwa kukusebenzisa ingqondo 
kakulu,kukudinwa  nanguwnpina  umsebenzi, 
inkatazo  zendlu,  amaxhala  omsebenzi,  kwane 
sixhakaxhesi ze mali. Ukuba isisu sibe ingapatwa 
ngolungelelwano  amaxesha  onke,  ukufa  kube 
kungafumane  kuhle  kwabatsha 
nakwabasomaleleyo,  koko  kube  kungaba 
ugumhlobo  ofika  selelindiwe  ekupeleni 
kweminyaka yobudala yoxolo nokonwaba. Koko 
ke  utshaba  lokuqala  olungenela  impilo 
nokonwaba, kukangasebanzi kakuhle kwa sisu.

Kuko  kukululekans,  yeza  na,  nto 
yokunyangana?  Ngumbuzo  lowo  wonentlungu 
yesikuhlane.  Into  efunekayo  liyesa  elinganuke 
lihlaziye isisu, amatumbu, isibindi, izintso, lize 
lifake  uncedo  kwezonto  ziguqula  ukutya 
esiswini,  linike  amandla  amatsha  kwizihlunu 
nentsinga zomzimba.

Iyeza  elinjalo  likufupi  ngokonwabisayo. 
Akusange  kwibali  lokuvela  kwamayeza, 
okunqhinwe  ngokulingwa  okufezekileyo 
'minyaka elishumi elinesibini, kwafunyanwa ton 
inyanga  esi  Sisu  ngokukaulezayo 
nekuqinisekileyo  njenge  Ncindi  ka  Siegel 
epiliesyo,  kanti  ke  kunamhla  seyi  ngowona 
mchiza wokunyanga esi sikuhlane siwagqitileyo 
amazwe afundileyo e Europe, Asia, Africa, nase 
America.  Ubunqhina  base  buhleni,  nangasese, 
obuvela  kubapati  mikosi,  abagcini  Bhanki, 
nevenkile, abarwebi, inkosi tenqahawa, abenzi bo 
mashini,  ebafnyi,  nabafazi  nentombi  zabo, 
ziqinisa ngokufanayo amandla alo okopilisayo.

ELAMVUSA EMNGCIPEKWEN
WE NCHWABA.

Swiss Cottage, Walton-on-the Naze.
                                August 27th 1886.

   A. J. White, Limited.
Banumzetu abatandekayo,____Ukuba 

ubunqhina  bunganoncedo  olutile,  ukupila 
okubalulekileyo  endikufumene  ngokutabata  i 
Ncindi  ka  Siegel.”  Ungabusebenzisa  obu 
bunqhina  nangayipina  indlela  okolwa  yiyo. 
Ngeminyaka  engapezulu  kweshum:  elinambini 
kade  ndibandezelwe  kukutyafa  nasi  sisu 
esihambisayo,  izinto  ezabeta  andabi  nakwenza 
msebenzi, zaza zandingenisela ukutyafa okukulu. 
Kwiminyaka  emitatu  edluleyo  bendilingwa 
ngamagqira  andafumana  kuncedakala  kupi. 
Njengokuba  ndise  ndinenyanga  eziseshumini 
ndise dolopini ndayalelwa ukuba 'ke ndilinge i 
Ncindi Epilisayo yako, ndayitenga ke imbodlela. 
Andiyiselanga  futi  ndingekazira  ndingo.  mnye 
umntu.  Ndanokuhamba  lula  okuva  kube 
kufuneka  ukuba  omnye  umlenze  ndiwuti  ngqi 
ngapambili  kwomnye.  Amandla  akula 
emzimbeni kwati nokubona emehlweni kwabuya, 
kuba ndandingaaaboni inkoliso yamaxesha. Siti 
esisikuhlane  sibangwa  sisibindi  suka  bhenqe 
umzimba ndingabi ukushukuma. Ndiya kubulela 
wena  no  Tixo  kuba  nindivuse  emngcipekweni 
wenchwaba, kuba akuko nto yimbi yi Ncindi ka 
Siegel yako endenze ndabuya ndafumana impilo 
mokwomelela.

Owako okolekileyo.
A. RICHOLD.

Revesby, near Boston, 
December 31st, 1886.

A. J. White Limited.
Mnumzetu  otandekayo,—Incindi  ka  Siegel 

yako  inentengo  kakulu  kulomandla,  ndiya 
kuhlala  ndiwenza  konke  endinako  ukwandisa 
mtengo  yento  abayincomayo  bonke  abake 
bayitenga.  Ndanele  xa  aditi  umfazi  wmn 
limncedile kanye kwisisu sake ebesinegalimoya, 
esibe simbandezele ngapambi kokulisela kwake 
eliyeza.

Owako okolekileyo A. Boas.

BANTSUNDU!
Bantsundu! Bantsundu!

ALI iculo lika “ Folokoco ” 
lingelilo Elamaqaba Umqolo we 

Namba, kodwa elika Folokoco yedwa.
N

Lilo eli:—
Kuko Venkile apa e King, Kekalok’ 
impahla yayo Ikup’ ezezinye everything, 
Kumbulani Ivenkile leyo.

Umniniyo utiywe ngamakosikazi 
Ngapandle komteketiso Ngu Folokoco,—
Manenekazi Yizani ninqwenise iliso. 

Zityal’ ezetu zaba Tshakazi, Ngokwenyani 
zihleli zodwa,— Amanene, namanenekazi 
S’thrue, inteng’ yetu iyodwa.

Zibhatyi, zihempe, neminqwazi, 
Nebbulukwe zezisikiweyo,— Zonk’ 
impahla zamaledikazi: Ngenene 
zezifanelekileyo.

Siti kwaba batenga kade Ninga dinwa 
zihlobo zetu Kude kube ngu napakade 
Nitenga kweya kowetu.

Ningayilibali indawo ekuyo Inkumba ka 
FOLOKOCO ngezantsi kwe

Scotch  Church,
Kingwilliamstown,

Apo niya kumbona kona u Mr. 
FOLOKOCO ngokwake (saluf).

Amayeza ka Cook Abantsundu.
MZI ontsundu ucelelwa ukuba ukangelise 
lamayeza abalulekileyo.U

Elika
OOK Iyeza Lesisu Nokuxasazo. 1/6        
ibotile.C

Elika

 

COOK             Iyeza Lokukohlela
                  (Ungamafuta).
                    1/6 ibotile.

COOK Amafuta Ezilonda Nekwekwe 9d. 
ibotile.

Elika
COOK            Iyeza Lepalo.

                  1/6 ibotile.
_ Ezika
COOK

1/ ngebokisana.
Eka

COOK     Incindi Yezinyo.
6d. ngebotile.

Oka
COOK Umciza Westepu Sabantwana.

6d ngebotile.
Oka

COOK Umgutyana Wamehlo.
6d ngesiqunyana.

Oka
COOK Umciza we Cesina. 1/6.

Niqondise ukuba igama ngu

G. E. COOK, Chemist,
E QONCE.

uba ngawenkohliso angenalo igama lake.

B. G. LENNON & Co.,
Abatengisi bamayeza nabenzi

bawo
E MONTI.

BONA bawatenga pesheya awabo amayeza.
Benza  amayeza  ama  Bhulu  nemiciza 

yama  Xosa.  Bawubongoza  umzi  ukuke 
uqwalasele  kulawo  alandelayo,  abhalwe 
ngewiteto yesi Xosa.
Oka LENNON

Umciza Wokohlokohlo
Eka LENNON

Incindi Yamazinyo.
Oka LENNON

Umciza we Stepu wesifo sentsana.
Oka LENNON

Umciza wamehlo.
Aka LENNON

Amafuta ezilonda.
Ezika LENNON

Ingqatana zomtshekisane.
Oka LENNON

Umciza woxaxazo.
Oka LENNON

Umciza wepalo.
Oka LENNON

Umciza wengozi.
Oka LENNON

Umciza wecesina.

UMTENGISI
E. BLANCK, Cegmani, Transkei.

ISAZISO ESIKULU.

Amayeza ka (Nogqala) Jesse 
Shaw.

ONKE abantu aba kwindawo ezingena 
Magosa am bowatnnyelwa onke amayeza 

nge Posi xa bebhalele kum batumela isi tampo 
nokuba yi mali ehamba ngepepa 1. posi (P.O.O.) 
Imali yawo yi 3/6 lilinye, nga pandle ko Mpilisi 
Wenene (Sure Cure) oyi 8/6 ukuba imali 
tunyelweyo igqitile yo buyiswa namayeza

B

JESSE SHAW,
Igcisa Lemiciza.

The Laboratory, Fort Beaufort.

Printed for the Proprietor, J. TENGO- JABAVU, by 
HAY BROTHERS, Smith Street, 

     King Williamstown.

John J. Irvine & Co., 
KINGWILLIAMSTOWN.

ISUTI zamadoda ze Stofu—12s 6d, 14s, 16s, 18s, 20s 

IBHATYI „ „ —5s, 6s 9d, 8s 9d, 10s 6d, 12s 9d

I-Bhulukwe „ „ —4s, 4s 6d, 5s 6d, 6s 6d to 15s
Imitika emnyama  (yokutshata)—12s  6d,  15s  9d,  17s  9d 
Ibhulukwe zamadoda ezingwevu (zokutshata)— 16s 9d 
to 18s 9d.
Ihempe zamadoda zomsebenzi—10d, 1s, 1s 3d, 1s 6d, 

2s
Ihempe ze fulaneli—1s 6d, 1s 9d, 2s, 2s 6d
Ihempe  zamadoda  ezihayinishwayo—2s  6d,  2s 

1d, 3 s 6

KUKO i Bhulukwe ze kodi ezitile (ezona zohlobo)
7s. 6d.

Intlobo ezintsha zetyali (esazulwini apa azinamabala, koko kupela 
asemqukumbelweni). Zisusela ku 4s 6d zise kwi ponti.
Iprinti ezisand’ukufika—3d, 4d, 5d, 6d, 7d nge yadi
Ikaliko—2d, 3d, 4d, 5d, 6d nge yadi
Ilinzi—4d, 5d, 5|d, 6d nge yadi
Izitofu ezibugqi—6d, 7|d, 9d nge yadi

Lo  ndlu  ingentla,  yeyona  imoahla  itshipu, 
nenempahla epilileyo.

JOHN J. IRVINE & C0., 
                     u-ALUVENI,

BUZANI
Kwi venkile, zangapandle. enilunge nazo Impahla 
engaba ziyitenge

         KWA J. P. JAMESON & Co,

e QONCE (Kingwilliamstown),
Ezinjengo zi Blankete, Amabbayi, Ingubo 

zokunxiba, Izihlangu, Ihempe, ne Qhiya.

— UNGAMLIBALI —

J. P. Jameson & Co.
Kuba ingubo zabo zitshipu zilungile.

WEBSTER & DODD

ABATENGI BO BOYA NEZ I KUMBA’ NOKUTYA

Ngakwi Tyalike yase Wesile yabantsundu

Kufupi ne nkundla ye Malike. Banika
Awona manani apezulu ngo Boya nezonto.


